
SİYASƏT

“Tam gizli” qrifli sənədlər 
;əyanətlər ermənilərin t�rk d�şmənçiliyinə ayna tutur

, Dünya 0üharibəsindən sonra &ənubi Qafqazda yaranmış siyasi, sosial 
və iqtisadi vəziyyət ermənilərin  ùərqi Anadoluda dövlət qurmaq planını, bu 
ərazilərə köçürmək düşüncəsini doğurmuşdu. “Erməni məsələsi”ni hər für-
sətdə gündəmə gətirmək hayların siyasi təşkilatlarının əsas prioritetlərindən 
idi. “*izli “ və “tam gizli” qriÀəri ilə uzun müddət ictimaiyyətdən gizlədilən 
sənədlər bunu sübut edir. Ermənistnda arxivlər yalnız bu ölkədə sovet haki-
miyyəti qurulandan sonra yaradılmağa başladı və arxiv materialları əsasən 
*ürcüstan və Azərbaycandan gətirilməyə başlandı. Bir qisim material isə kil-
sələrdən toplandı. Amma Ermənistan arxivlərinin böyük bir qismi bu günə-
dək qapalı saxlanılmaqdadır. )əqət bəzən “gizli”  qriÀi  bu sənədlər mətbuata 
sızdırılır...

Türkiyəyə qarşı iddialar irəli sürən Er-
mənistana 2005-ci ildə arxivlərin açılma-
sı və gizliliyin ortadan qaldırılması təklif 
olunsa da, buna reaksiya vermədi. 2005-
ci il aprelin 13-də Türkiyə Böyük Millət 
Məclisinin yekdilliklə qəbul etdiyi bə-
yannamədə Ermənistana sülh əli uzadıldı 
və Türkiyə aşağıdakı əsaslarla birgə tarix 
komissiyasının yaradılmasını təklif etdi: 
“Türkiyə Böyük Millət Məclisi (TBMM) 
hesab edir ki, həm Türkiyənin, həm də 
Ermənistanın maraqları eyni torpaqlarda 
əsrlər boyu qarşılıqlı tolerantlıq və sülh şə-
raitində yaşayan türk və erməni xalqlarını 
barışdırmaq, onları uzun illər davam edən 
müharibələrdən qaynaqlanan dərin qərəz-
dən xilas etmək, onların ortaq gələcəyə, 
əməkdaşlıq, dostluq etməyə imkan verəcək 
mühit yaratmaqdan ibarətdir. Bu təklif Tür-
kiyə və Ermənistan tarixçilərindən ibarət 
müştərək komissiya yaradılmasını, milli 
arxivlərini heç bir məhdudiyyət olmadan 
araşdırmalara açmasını və digər müvafiq 
ölkələrin arxivlərində də aparılacaq bu 
araşdırmanın nəticələrinin beynəlxalq icti-
maiyyətə çatdırılmasını nəzərdə tutur”.

Amma Ermənistan bu təşəbbüsün ma-
hiyyətini anlamadı və belə bir komissiya-
nın qurulmasını istəmədi. Bu sadə səbəbə 
görə ki, arxiv materialları ortaya qoyularsa 
kimin günahkar olduğu ortaya çıxaracaq. 
Şübhəsiz ki, soyqırımçı millətin  türklər, 
azərbaycanlılar deyil, məhz ermənilər ol-
duğu isbatlanacaq. Türkiyə və Azərbay-
canda arxivlərin tədqiqatçıların üzünə açıq 
olması tarixə yeni yanaşmanın nəticəsi və 
həm də ölkələrimizin qorxacaq heç bir  işi-
nin olmadığının göstəricisidir. Ermənilər 
isə bu sənədlərin yayılmasını istəmirlər. 
Ermənistan arxivlərindən  müxttəlif yollar-
la aşkar olunan bəzi sənədlərin mahiyyəti 
dediklərimizin sübutudur.  

Ermənilərin israrla gizli saxladıqları 
bəzi sənədlər təsdiq edir ki, hələ 1917-ci 
ilin fevralında Rusiya hakimiyyətə gələn 
Müvəqqəti Hökumət artıq 9 may 1917-ci 
ildə “Müvəqqəti Hökumətin Türk Ermə-
nistanı haqqında tənzimləməsi” adlı qərar-
la beş nəfərlik Qafqaz Xüsusi Komitəsini 
yaratmışdı. Rusiyada baş verən hadisələr 
– çar mütləqiyyətinin devrilməsi və siyasi 
hakimiyyətin Müvəqqəti Hökumətə veril-
məsi – erməni bolşeviklərini də hərəkətə 
gətirmişdi. “Türk Ermənistanı haqqında 
tənzimləmə” adlı Qafqaz Xüsusi Ko-
mitəsinin tərkibindəki yeganə erməni üzv  
M.İ.Papacanyan olsa da, bu işi idarə edən 
gizli erməni siyasi qrupu da fəaliyyət 
göstərirdi. Ermənilər Cənubi Qafqazdakı 

Ermənistan dövləti ilə kifayətlənmək istə-
mir, altdan-altdan  Şərqi Anadoluda da bir 
dövlətə sahib olmaq istəyirdilər. 1917-ci 
ilin Oktyabr inqilabından sonra Rusiyada 
qurulan yeni bolşevik hökumətinin ermə-
nilərə qarşı apardığı siyasət əvvəlki hö-
kumətdən fərqli olsa da, hay iddiaları və 
onları dəstəkləyən fəaliyyət dəyişməmişdi. 
Lenin 1917-ci ilin dekabrında erməni Ste-
pan Şaumyanı Bakıya fövqəladə komissar 
təyin etdikdən sonra Qafqazda erməni bol-
şeviklərinin təsiri daha da gücləndi. 

Şaumyan yalnız Bakıya deyil, bütün 
Qafqaza cavabdeh olan problemli bolşevik 
rəhbər sayılırdı. Bu şəxslə bağlı Ermənis-
tan arxivlərinə materiallar Bakıdan aparıl-
mışdı. Azərbaycanda Şaumyanın fəaliyyəti 
ilə  bağlı kifayət qədər tədqiqatlar aparılsa 
da, Ermənistanda “Şaumyan arxivi” hələ 
də  bağlı saxlanılır. Onun erməni cəllad  
Andranik Ozanyanla yazışmaları, erməni 
siyasi və hərbi qruplaşmaları ilə əlaqələri-
nin heç də hamısı gün işığına çıxarımayıb 
. Bunlar ortaya çıxarılsa, məlum olacaq ki, 
ermənilər, əslində, bolşevik bayrağı altın-
da taktiki dəyişiklik edərək əvvəllər başqa 
partiyalara mənsub şəxsləri bolşevik parti-
yasına daxil etmişlər. Erməni bolşevikləri-
nin də Şərqi Anadolu vilayətləri ilə bağlı 
planları var idi. Bu, hansısa konkret parti-
yanın proqramı deyildi – siyasi mövqeyin-
dən asılı olmayaraq bütün erməni təşkilat-
larına aid ümumi bir plan idi.

Ermənistan arxivlərindən əldə edilən 
yeni sənədlər göstərir ki, Moskvanın ver-
diyi göstərişlər hay planlarının həyata 
keçirilməsinə mane olub. Bolşevik inqi-
labından sonrakı illərdə Moskva Atatürk 
Türkiyəsini öz tərəfinə çəkmək siyasəti 
yürüdürdü və erməni bolşevikləri də Mos-
kvanın göstərişlərini dəstəkləməyə məcbur 
edilirdi. Lakin ermənilər öz maraqlarından 
çıxış edirdilər.  Bolşeviklər  Rusiyada haki-
miyyəti ələ keçirdikdən dərhal sonra “Tür-
kiyə Ermənistanı” ilə bağlı yeni bir ümumi 
qərar açıqladılar. Lenin, Stalin, Bonç-Bru-
yeviç və Korbunov tərəfindən imzalanmış 
bu sənəd heç də onların uzun və kollektiv 
fəaliyyəti nəticəsində yaranmamışdı. 15 
yanvar 1918-ci ildə hmumrusiya Sovet-
lər Qurultayı tərəfindən təsdiq edilmiş bu 
sənədin, əslində, 29 dekabr 1917-ci ildə 
tələm-tələsik hazırlanması və dərhal icra 
olunması erməni bolşeviklərinin nə qədər 
üstün mövqedə olduqlarının göstəricisi idi. 
Onlar müharibədən çıxmış Rusiyanın Tür-
kiyə ilə dost olmasını istəmirdilər. Ortaya 
çıxarılan “gizli” qrifli sənədlərdə “Türkiyə 
Ermənistanı”  məsələsinə diqqətin çəkil-

məsi yerli təşkilatlar qarşısına bir  vəzifə 
olaraq qoyulur, başqa sözlə, burada  “er-
məni barmağı”nın olduğu üzə çıxırdı. Bu 
sənəddə “Türkiyə Ermənistanı” torpaqla-
rında millətlərin öz müqəddəratını təyinet-
mə hüququ prinsipi irəli sürülürdü və bu 
da bolşeviklərin siyasi şüarı kimi göstə-
rilirdi. Bu, Rusiyada yaşayan ermənilərlə 
yanaşı, Osmanlı İmperiyasında yaşayan 
ermənilərə də aid edilirdi. Əslində bu, Ru-
siya bolşeviklərinin “Türk Ermənistanı” 
məsələsində daşnakların tərəfini saxladığı-
nı göstərirdi. Bu “inqilabi komitələr” özlə-
rini sovet hakimiyyəti kimi təqdim etsələr 
də, əslində, onlar erməni milli məqsədlə-
rinə xidmət edirdilər. Həmin dövrdə Azər-
baycan türkləri və gürcülər bu komitələ-
rin fəaliyyətinə etirazlarını bildirir, onları 
qərəzli hesab edirdilər. Ancaq bolşevik rəh-
bərliyi bu etirazlara əhəmiyyət vermir, er-
məni komitələrinə dəstəyi davam etdirirdi. 
Bütün bu faktlar göstərir ki, 1917–1918-ci 
illərdə Cənubi Qafqazda fəaliyyət göstərən 
erməni bolşevikləri “Türk Ermənistanı” 
planının həyata keçirilməsi üçün həm si-
lahlı, həm də inzibati metodlardan istifadə 
ediblər. Moskvanın rəsmi göstərişləri ilə 
üzdə razılaşan bu dairələr yerli səviyyədə 
öz məqsədlərini həyata keçirirdilər.                

Bolşeviklərin dekretinə görə Rusiya-
nın müharibə zamanı işğal etdiyi Türk tor-
paqlarını tərk etməsi, bunun müqabilində 
bölgədəki mülki əhalinin qorunması üçün 
erməni milis qüvvəsinin yaradılması, köç 
zamanı yerlərindən didərgin salınmış er-
mənilərin sərbəst şəkildə geri dönmələrinə 
icazə verilməsi və müvəqqəti yaradılmış 
“Erməni Xalq Nümayəndələri Soveti”-
nin başına Şaumyanın gətirilməsi ilə bu  
məsələlər həll olunmuş sayılırdı. Bol-
şeviklərin belə bir dekret qəbul etməklə 
ermənilərin “müdafiəçiləri” mövqeyinə 
keçmələrinin bir sıra siyasi səbəbləri var-
dı� Rusiyada sosialistlər və bolşeviklər 
arasında çoxsaylı ermənilər də var idi.  
Erməni irqçiliyinin daşıyıcıları bir anın 
içində “bolşevik donu” geyinmişdilər. Bu 
səbəbdən bolşeviklər Qafqazda ikinci dəfə 
hakimiyyətə gəldikdə, əvvəl bəhs edilən 
“Türkiyə Ermənistanı” ilə bağlı siyasətlə-
rində taktiki dəyişikliyə getdilər. 1918-ci il 
təcrübəsinin səhv olduğunu söyləyən bəzi 
Qafqaz kommunistləri 1920-ci ildə yeni 
geosiyasi reallıqlar fonunda danışırdılar. 
Onlara qarşı olan erməni millətçiləri isə bu 
reallığı qəbul etmək istəmir, “Türkiyə Er-
mənistanı”nın müstəqilliyini rədd etməyi 
“Türk zalımlarının və cəlladlarının tərəfin-
də olmaq” kimi dəyərləndirirdilər. Ortaya 
çıxarılan sənədlərdə bütün bunlar öz əksini 
tapıb. 

Çar hökumətinin və Müvəqqəti Hö-
kumətin həyata keçirməyə çalışdığı “Ermə-
ni dövləti” planını dəstəkləyən bolşeviklə-
rin ilk addım olaraq “Türkiyə Ermənistanı” 
barədə dekret yayması bu dəstəyin göstəri-
cisi idi. Erməni Milli Qurtuluş Komitəsinin 
sədri Simon  9ratsyan 1921-ci ilin fevral 
ayında erməni üsyanının səbəbləri barədə 
yenə də “gizli” qrifi ilə saxlanılan şərhin-
də əsas məsuliyyəti bolşevik rəhbərliyinin 
yanlış siyasətinə bağlayırdı. Ermənistanda 
bolşevik liderlərin erməni ordusunu və mə-
murlarını dağıtması, qonşularla problemlə-
ri həll edə bilməməsi, həbslər, müsadirələr 
və zülmlər nəticəsində xalq silahlı üsyana 
qalxmışdı. hsyanın nəticələrindən danışan 
9ratsyan qeyd edirdi ki, erməni xalqı bir 
daha hüquqları uğrunda mübarizəyə hazır 
olduğunu sübut etmişdi. Onun fikrincə, bu 
üsyan bolşeviklərin xalq əleyhinə siyasə-
tinin müəyyən qədər yumşalmasına səbəb 
oldu. Halbuki xalqın etirazının başqa sə-
bəbləri də vardı.

Qlobal miqyasda təhlükəsizlik arxitekturası kəskin şəkildə dəyişməkdədir. 
Xüsusilə Avropa İttifaqı və NATO çərçivəsində son illərdə baş verən hadisələr 
mövcud geosiyasi və hərbi-strateMi reallıqları yenidən tərtib edir. Ukraynada 
davam edən müharibə təkcə ùərqi Avropa üçün deyil, bütövlükdə beynəlxalq 
sistemin güc balansı üçün dərin silkələnmə e൵ekti yaradır.

Avropa İttifaqının Rusiyaya qarşı tət-
biq etdiyi sanksiyalar artıq yalnız iqtisadi 
deyil, həmçinin siyasi, texnoloji və ma-
liyyə sferalarını da əhatə edir. Enerji ası-
lılığının azaldılması, müdafiə sənayesinə 
rekord həcmdə investisiyaların yatırılması 
və ortaq hərbi-sənaye komplekslərinin qu-
rulması Avropanın daha sərt, daha avto-
nom və təhlükəsizlik mərkəzli strateji kur-
sa keçidini təsdiqləyir. Xüsusilə Almaniya, 
Fransa və Skandinaviya ölkələri müdafiə 
xərclərini əhəmiyyətli dərəcədə artıraraq 

yeni geosiyasi reallıqlara uyğunlaşmağa 
çalışırlar. Bu proses faktiki olaraq “strateji 
Avropa” ideyasını siyasi ritorikadan əməli 
fəaliyyət mərhələsinə çıxarır.

Digər tərəfdən, NATO-nun Ukrayna-
ya verdiyi hərbi və siyasi dəstək Alyansın 
daha geniş regional təhlükəsizlik konfiqu-
rasiyasında fəallığını artırdığını göstərir. 
Ənənəvi “qoruyucu çətir” konsepsiyası 
artıq “fəal və qarşılıqlı cavab modeli” 
ilə əvəzlənir. Baltikyanı ölkələr, Polşa 
və Şərqi Avropanın digər bölgələrində 
 NATO-nun hərbi mövcudluğu ciddi şəkil-
də gücləndirilir.

Bu tendensiyalar fonunda yeni güc 
mərkəzlərinin formalaşması da diqqət 
mərkəzindədir. Məsələn, Hindistan texno-
loji müstəqilliyini təmin etmək və Qərb 
texnologiyalarından asılılığı azaltmaq 
məqsədilə “Made in India” proqramı çərçi-
vəsində yerli müdafiə sənayesini gücləndi-
rir. Eyni zamanda, xarici texnologiyaların 
transferinə dair sərt şərtlər tətbiq edilir. Bu 
yanaşma Hindistanın yalnız regional deyil, 
həm də qlobal aktora çevrilmək istədiyini 
göstərir. Lakin bu hədəflərə nə dərəcədə 
nail olunacağı hələ də açıq sual olaraq qa-
lır.

Asiyada isə Çin diplomatik fəallığını 
artıraraq yeni geosiyasi manevrlərə əl atır. 
Pekində keçirilən yüksək səviyyəli görüş-
lər, xüsusilə Şanxay Əməkdaşlıq Təşkila-
tı və BRICS çərçivəsində planlaşdırılan 
sammitlər, gələcək geosiyasi istiqamətlə-
rin müəyyənləşdirilməsində mühüm rol 
oynaya bilər. Çin “sakit güc” siyasətini 
texnoloji və iqtisadi alətlərlə birləşdirərək 
Avrasiya və “Qlobal Cənub”da təsir dairə-
sini genişləndirməyə çalışır.

Belə bir şəraitdə yeni alyansların və 
strateji tərəfdaşlıqların yaranması qaçıl-
maz görünür. Avropa və Asiya ölkələri 
arasında təhlükəsizlik və texnologiya sahə-
sində əməkdaşlığın dərinləşməsi, ABŞ–
Çin rəqabətinin qlobal təsir arealının ge-
nişlənməsi və “Qlobal Cənub” ölkələrinin 
 neytrallıqdan selektiv əməkdaşlıq mode-
linə keçməsi yeni dünya nizamının kontur-
larını formalaşdırır.

Bu yeni qlobal düzəndə təhlükəsizlik, 
texnologiya və enerji diplomatiyası ön 
plana çıxır. Ölkələr öz strateji maraqlarına 
uyğun şəkildə yeni mövqelər və təsir zona-
ları formalaşdırmağa çalışır. Bu prosesdə 
Azərbaycanın yerləşdiyi region – Cənubi 
Qafqaz – strateji keçid zolağı kimi mühüm 
əhəmiyyət kəsb edir. Burada formalaşan 
reallıqlar qlobal geosiyasi proseslərin re-
gional müstəvidə əksini tapdığı nümunəvi 
bir sahəyə çevrilmişdir.

Qafqaz regionu, xüsusilə Azərbaycan, 

coğrafi mövqeyi, inkişaf etmiş enerji və 
nəqliyyat infrastrukturu, həmçinin çevik 
diplomatik siyasəti ilə artan strateji əhə-
miyyətə malikdir. Şərq ilə Qərb arasında 
körpü rolunu oynayan Azərbaycan, həm 
də Şimal–Cənub və Şərq–Qərb nəqliyyat 
dəhlizlərinin qovşağında yerləşməklə Av-
rasiya məkanında logistik təhlükəsizlik və 
enerji təchizatı baxımından mühüm aktor 
kimi çıxış edir.

44 günlük 9ətən müharibəsindən sonra 
regionda yaranmış yeni siyasi-hərbi ba-
lans, Azərbaycanın təşəbbüsü ilə gündəmə 
gətirilən sülh platformaları və çoxtərəfli 
əməkdaşlıq formatları vasitəsilə Cənubi 
Qafqazda dayanıqlı sabitliyə nail olunması 
istiqamətində əhəmiyyətli addımlar atıl-
mışdır.

Qərbin Rusiya üzərində təzyiqlərinin 
artdığı, İranın sanksiyalar şəraitində fəa-
liyyət göstərdiyi və Çinin regionla iqtisadi 
əlaqələrini gücləndirdiyi bir dövrdə Azər-
baycanın çoxvektorlu diplomatiyası və 
neytrallığa əsaslanan balanslı siyasəti həm 
ölkənin, həm də regionun sabitliyi üçün 
həlledici rol oynayır.

Cənubi Qafqaz bu gün artıq təkcə mü-
naqişələr və sərhəd problemləri ilə deyil, 
enerji təhlükəsizliyi, nəqliyyat əlaqələ-
ri, texnoloji əməkdaşlıq və iqlim dəyi-
şikliklərinə qarşı mübarizə sahələrində 
də beynəlxalq gündəmin bir parçasıdır. 
Bakı–Tbilisi–Qars dəmir yolu, Cənub Qaz 
Dəhlizi kimi qlobal əhəmiyyətli layihələr 
Azərbaycanın iştirakı ilə həyata keçirilərək 
Avropa ilə Asiya arasında alternativ mar-
şrutların inkişafına mühüm töhfə verir və 
regionu yeni güc mərkəzlərinin qovşağına 
çevirir.

Beləliklə, Cənubi Qafqazda formala-
şan yeni reallıqlar artıq lokal yox, Avrasiya 
miqyasında geosiyasi və iqtisadi tendensi-
yaların barometri kimi çıxış edir. Azərbay-
canın milli maraqları ilə beynəlxalq çağı-
rışlar arasında qoruduğu tarazlı və ardıcıl 
mövqe isə bu proseslərin uzunmüddətli və 
dayanıqlı inkişafına zəmin yaradır.

6əbuKi 0Ə00ƏDOV  
XQ

Qlobal geosiyasətdə &ənubi 
Qafqazın strateMi önəmi

0üasir texnologiya hər gün həyatı-
mızın yeni bir sahəsinə daxil olur. İndi 
artıq o, təkcə mobil telefonlarımızda, 
tibbi və hərbi sahədə və ya sənaye 
zavodlarında deyil, siyasi qərarların 
verildiyi dəyirmi masalarda da yer al-
mağa başlayıb. Bəli, söhbət süni intel-
lektdən gedir ± milyonlarla məlumatı 
eyni anda analiz edə bilən, müxtəlif 
ideyaları təhlil edib ümumiləşdirərək 
təkliÀər verən bu texnologiya hazırda 
bir çox ölkələrdə artıq siyasi ekspert 
və ya strateMi məsləhətçi kimi sınaq-
dan keçirilir. 

Etiraf etmək lazımdır ki, bir neçə il 
əvvələ qədər süni intellektin siyasətlə 
məşğul olacağını düşünmək qeyri-real 
görünə bilərdi. Lakin bu gün reallığa çev-
rilib. Dünya təcrübəsində əldə olunan nü-
munələr bunu deməyə əsas verir. Məsələn, 
Danimarkada yaradılmış “Synthetic Party” 
adlı siyasi təşəbbüs süni intellektlə idarə 
olunur. Onun əsas vəzifəsi əvvəllər diqqət-
dən kənarda qalmış seçici təkliflərini topla-
yıb təhlil etmək və onları siyasi gündəliyə 
çevirməkdir. Bu təşəbbüs onu sübut etdi ki, 
keçmişdə səssiz qalmış insanların fikirləri-
ni görünən etmək mümkündür.

Cənubi Koreyada isə seçki kampaniya-
sı zamanı namizədlərdən biri öz “rəqəmsal 
əkizini”, yəni süni intellekt tərəfindən ya-
radılmış avatarlardan birini istifadə edərək 

seçicilərlə ünsiyyətə girib. Bu yanaşma gənc 
seçicilərin marağını artırıb və siyasətlə daha 
fəal maraqlanmalarına səbəb olub. Böyük 
Britaniyada isə “AI Steve” adlı layihə maraq-
lı sınaq işi kimi tarixə yazıldı. Burada süni 
intellekt seçicilərin suallarını cavablandırır, 
onların təkliflərini toplayır və namizəd bu 
təkliflərə əsasən siyasətini müəyyən edirdi. 
Bu layihə göstərdi ki, texnologiya siyasi qə-

rarvermə prosesində vətəndaşların daha geniş 
iştirakına imkan yarada bilər.

Süni intellektin siyasi ekspert kimi isti-
fadə olunmasının bir sıra üstünlükləri, eyni 
zamanda, riskləri də var. Onun üstünlükləri 
içərisində ilk olaraq süni intellektin sürət və 
analiz gücünü vurğulamaq lazımdır. Bu tex-
noloji yenilik saniyələr içərisində milyonlarla 
məlumatı təhlil edə, ictimai rəyin dinamika-
sını ölçə və hökumət üçün alternativ ssena-
rilər təqdim edə bilir. İkinci bir mütərəqqi 
tərəf onun daha geniş əhatə dairəsinə malik 
olmasıdır. Əhalinin müxtəlif təbəqələrinin 
fikirlərini eyni zamanda toplamaq və təhlil 
etmək insan gücü ilə çox çətin, bəzən isə 
mümkünsüz olsa da, süni zəka bunu yüksək 
dəqiqliklə operativ şəkildə gerçəkləşdirə bi-
lir. hçüncü təqdirəlayiq tərəf isə şəffaflıq 
və hesabatlılıqla bağlıdır. Əgər doğru tətbiq 
edilərsə, süni intellekt prosesləri daha şəffaf 
və izaholunan edə bilər. Məsələn, Niderland 
hökuməti süni intellekt vasitəsilə qəbul edilə-
cək yeni qanun layihələrinin sosial və iqtisadi 

nəticələrini əvvəlcədən ümumiləşdirir. Bu isə 
həm vətəndaşlara, həm də qərarvericilərə ay-
dın baxış verir. Potensial risklərə gəlincə, bu 
zaman ağıla ilk olaraq qərəz, manipulyasiya 
və cavabdehlik sualları gəlir. Əlbəttə, süni 
intellektin istifadəsi ilə bağlı ciddi riskləri 
gözardı etmək olmaz. Ən böyük təhlükələr-
dən biri alqoritmlərin onları yaradanların 
yanaşmasından təsirlənə bilməsidir. Söz yox 
ki, əgər istifadə olunan məlumatlar qərəzli-
dirsə, nəticə də tərəfli olacaq. Digər tərəfdən, 
bu zaman texnologiyanın şəffaflığı həmişə 
təmin oluna bilmir. Süni intellektin verdiyi 
qərarın arxasında hansı məntiqin dayandığını 
anlamaq bəzi hallarda çətin olur. Ən mühüm 
məsələ isə cavabdehlikdir. Tutaq ki, süni in-
tellektin verdiyi tövsiyə nəticəsində mənfi 
nəticələr ortaya çıxdı. Bu zaman məsuliyyəti 
kim daşıyacaq" Alqoritmi yazan proqramçı" 
Onu tətbiq edən siyasətçi" Yoxsa heç kim" 
Bu suallar hələlik cavabsızdır.

Hazırda ən uğurlu modellər insan və süni 
intellektin birlikdə çalışdığı “hibrid” model-

lərdir. Burada süni intellekt sadəcə məsləhət-
çi rolundadır, qərarları isə yenə də insanlar 
verir. Bu yanaşma həm texnologiyanın sürət 
və analiz gücündən istifadə etməyə, həm də 
insan etikası və təcrübəsini qorumağa imkan 
verir.

Tayvandda istifadə edilən �vTaiZan� adlı 
platforma bunun bariz nümunəsidir. Minlərlə 
vətəndaşın fikirlərini toplayan bu sistem on-
ların təkliflərini qruplaşdırır, ortaq məqamları 
müəyyən edir və hökumətə təqdim edir. Belə-
liklə, vətəndaşla hökumət arasında daha canlı 
və səmərəli dialoq qurulur.

Bu bir reallıqdır ki, süni intellekt siyasi 
qərarların dəstəklənməsi sahəsində böyük 
imkanlar açır. O, daha obyektiv təhlil, daha 
şəffaf siyasət və daha geniş vətəndaş iştirakı 
vəd edir. Amma, eyni zamanda, ondan mə-
suliyyətsiz və nəzarətsiz istifadəsi zamanı 
yeni problemlər doğura bilər. Ona görə də 
bu texnologiyanın istifadəsində əsas prinsip 
belə olmalıdır: “İnsan qərar verir, texnologi-
ya kömək edir”. 

Azərbaycan kimi demokratik inkişaf yo-
lunda inamla irəliləyən ölkələr üçün bu sahə-
də dünyadakı müsbət təcrübələri izləmək, 
amma milli maraqlara və hüquqi sistemə 
uyğun yanaşmalarla tətbiq etmək önəmlidir. 
Beləliklə, texnologiya bizim əlimizdədir. On-
dan necə istifadə edəcəyimiz isə artıq siyasi 
mədəniyyətimizə, hüquqi çərçivəmizə və ic-
timai məsuliyyət hissimizə bağlıdır.

Yunis XƏLİLOV,  
Na[oÕYan D|Ylət 8niYersitetinin 

müəllimi

Süni intellekt siyasi 
ekspertlik də edir
O kimdir� *ələFəyin TərarYeriFisi, yo[sa a÷ÕllÕ müúaYir"

